
ᒪᓕᒐᓕᐅᖅᑏᑦ ᓄᓇᕗᒻᒥ:  
 
ᖁᕕᐊᓱᑉᐳᖓ ᑐᓂᔪᓐᓇᕋᒃᑭᑦ ᑖᒃᑯᐊ 2024 ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ 
ᐊᕐᕌᒍᓕᒫᖅᓯᐅᑎᑦ ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ. 
 
 ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᒥᓂᔅᑕᒥᑦ ᐋᖅᑭᒃᓱᐃᓗᓂ 
ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᒥᑦ ᑕᖅᑭᑦ 6 ᐃᓗᐊᓂᑦ ᐃᓱᓕᓚᐅᖅᑎᓪᓗᒍ ᐅᓪᓗᖅᓯᐅᑎᐅᑉ ᐊᕐᕌᒍᖓᓂᑦ 
ᓴᖅᑭᑦᑎᓗᓂᓗ ᐅᓂᒃᑳᒥᑦ ᒪᓕᒐᓕᐅᕐᕕᖕᒥᑦ ᓯᕗᓪᓕᖅᐹᒥᑦ ᑲᑎᒪᓂᖕᒥᑦ ᒪᓕᒐᓕᐅᕐᕕᖕᒧᑦ 
ᐅᓂᒃᑳᓕᐅᓚᐅᖅᑎᓪᓗᒋᑦ.  
 
ᑖᓐᓇ ᐅᓂᒃᑲᐅᓯᖅ ᓇᓗᓇᐃᔭᐃᔭᕆᐊᖃᖅᐳᖅ ᐅᓂᒃᑲᐅᓯᐅᔪᓐᓇᖅᑐᓂᒃ ᖃᓄᐃᓐᓂᕆᔭᐅᔪᓂᒃ, 
ᓇᒧᙵᕈᓘᔭᖅᑐᓂᒃ, ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᐊᕕᕐᓇᖅᑐᓂᒃ, ᖃᐅᔨᓴᕐᓂᕆᔭᐅᔪᓂᒡᓗ 
ᐱᔭᕇᖅᑕᐅᓯᒪᔪᓂᒃ ᐅᑯᑎᒎᓇᖅ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᕐᒥ. 
 
ᑖᓐᓇ ᐅᓂᒃᑳᖅ ᐱᕕᖃᖅᑐᖅ ᔭᓄᐊᕆ 1, 2024−ᒥᑦ, ᑎᓯᐱᕆ 31, 2024−ᒧᑦ. 
 
ᖁᔭᓐᓇᒦᒃ ᑕᕝᕙᐅᕗᑎᓪᓗ, 
 

 
ᒪᓕᒐᓕᐅᖅᑎ ᔮᓐ ᒪᐃᓐ 
ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ      

ᐅᖁᒪᐃᓐᓂᕐᓂᐊᕐᕕᖕᒥ ᐱᓕᕆᐊᒃᓴᑦ 
 
ᑲᓇᑕᒥ, ᐊᕐᕕᓂᓕᑦ ᓈᒻᒪᒋᔭᐅᔪᓂᒃ ᐊᐅᓚᓂᖅᑕᖃᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔨᑦᑎᕋᐅᑎᖏᓐᓂᒃ: 

• ᐃᓄᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᖅᓯᓂᖅ. 
• ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᐅᑦᑎᖅᓱᖅᓯᓂᖅ; 
• ᐋᓐᓂᐊᖃᖅᑕᐃᓕᑎᑦᑎᓂᖅ 
• ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᓂᒃ ᐱᕚᓪᓕᖅᑎᑦᑎᓂᖅ 
• ᐋᓐᓂᐊᑖᖅᑕᐃᓕᒪᓂᖅ ᐋᓐᓂᖅᑕᐃᓕᒪᑎᑦᑎᓂᕐᓗ. 
• ᑐᐊᕕᕐᓇᖅᑐᓄ ᐱᕙᒌᔭᖅᓯᒪᓂᖅ ᐊᒻᒪ ᑲᒪᒋᔭᖃᕐᓂᕐᓗ. 

 
ᐃᓕᑕᖅᓯᓂᕐᒥᑦ ᐊᒥᓱᑦ ᑖᒃᑯᐊ ᐊᑦᑐᐊᓂᖃᕐᒪᑕ, ᑖᓐᓇ ᐊᕐᕌᒍᑕᒫᑦ ᐅᓂᒃᑳᖅ ᑐᕌᒐᖃᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᓴᐳᔾᔨᓂᕐᒥᑦ, ᐱᓗᐊᖅᑐᒥᑦ 
ᐊᐃᑦᑐᐃᒍᓐᓇᖅᑐᓄᑦ ᐋᓐᓂᐊᓄᑦ ᐊᕙᑎᒧᓪᓗ ᖃᓄᐃᖏᑦ ᐃᑦᓯᕙᐅᑖᓂᑦ.  
 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᓂᖅ 
 
 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖁᔭᖓ ᒪᓕᒃᖢᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓ ᓄᓇᕗᒻᒥ 
ᐊᑐᓕᖁᔨᑐᐃᓐᓇᕆᐊᖃᖅᐳᖅ ᒥᓂᔅᑕᒧᑦ ᐋᓐᓂᐊᖅᑐᓕᕆᓂᖅ ᑐᐊᕕᕐᓇᖅᑑᓂᖓᓂᒃ ᓇᓗᓇᐃᖅᓯᖁᔨᓗᓂ 
ᖃᓄᐃᓕᐅᒃᑲᓐᓂᕆᐊᖃᖅᐸᑕ, ᓲᕐᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᓯᔾᔪᑎᖏᑦ, ᐱᔭᐅᔭᕆᐊᖃᖅᐳᑦ 
ᓴᐳᔾᔨᔾᔪᑎᒃᓴᓂᒃ ᐃᓄᖕᓄᑦ ᖃᓄᐃᙱᑦᑎᐊᕈᓯᕐᒧᑦ ᐊᒻᒪ ᐱᑦᑕᐃᓕᑎᑦᑎᓂᕐᒧᑦ, ᐋᖅᑭᖃᑎᒌᖕᓂᕐᒧᑦ, 
ᐅᕝᕙᓘᓐᓃᑦ ᒥᒃᖠᒋᐊᖅᑎᑦᑎᓂᕐᒧᑦ ᐊᒃᑐᐃᔾᔪᑕᐅᓲᓂᒃ ᑐᐊᕕᕐᓇᖅᑐᒧᑦ.  
 
ᐋᓐᓂᐊᖃᕐᓇᙱᑦᑐᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓂᒃ ᓇᓗᓇᐃᖅᑕᐅᔪᖃᓚᐅᙱᑦᑐᖅ 2024−ᒥ. 
 
ᐅᓂᒃᑲᐅᓯᐅᔪᓐᓇᖅᑐᑦ ᖃᓄᐃᓕᓂᐅᔪᑦ ᐊᒻᒪ ᓯᐊᒻᒪᒃᐸᓪᓕᐊᔪᑦ  
 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᒪᓕᒃᖢᒍᓕ, ᐅᓂᒃᑲᐅᓯᐅᔭᕆᐊᖃᓲᖑᖕᒪᑕ 
ᐊᐃᑦᑐᕐᓘᑕᐅᖃᑦᑕᖅᑐᑦ ᐊᒻᒪᓗ ᓂᖅᔪᑎᓂᖔᖅᑐᑦ ᐃᓄᖕᓄᑦ ᐊᐃᑦᑐᕐᓘᑕᐅᕙᒃᑐᑦ. ᓯᐊᒻᒪᒃᐸᓪᓕᐊᔪᑦ 
ᐋᓐᓂᐊᕆᔭᐅᓕᖃᑦᑕᖅᐳᑦ, ᐊᐃᑦᑐᕐᓘᑕᐅᒐᔪᒃᑐᑦ ᐋᓐᓂᐊᑦ, ᐊᒃᑐᐊᓂᖃᖅᑐᑦ ᐃᓄᖕᒧᑦ, ᓇᓂ, ᐅᕝᕙᓘᓐᓃᑦ 
ᐱᕕᒃᓴᒃᑯᑦ, ᐅᓄᖅᓯᕙᓪᓕᐊᓪᓗᑎᒃ.  
 
ᑎᑎᕋᖅᓯᒪᔪᑦ 1 ᒪᒃᐱᖅᑐᒐᐅᓂᐊᓕᕐᒥᔪᓂ ᓇᓗᓇᐃᔭᐃᕗᑦ ᐊᐃᑦᑐᕐᓘᑕᐅᔪᓐᓇᖅᑐᓕᒫᓂᒃ 
ᐋᓐᓂᐊᕆᔭᐅᓕᕈᓐᓇᖅᑐᓂᒃ ᐅᓂᒃᑲᐅᓯᐅᓚᐅᖅᑐᓂᒃ ᓄᓇᕗᒻᒥ 2024−ᒧᑦ. ᑎᑎᕋᖅᓯᒪᔪᑦ ᒪᓕᒃᖢᒋᑦ, ᐅᓂᒃᑳᖅ 
ᑐᑭᓯᓇᖅᑐᓂᒃ ᐊᑐᐃᓐᓇᐅᑎᑦᑎᕗᖅ ᐃᓚᖏᓐᓂᒃ ᐊᐃᑦᑐᕐᓘᑕᐅᔪᓐᓇᖅᑐᓂᒃ ᐊᒻᒪ ᓂᕐᔪᑎᓂᙶᖅᑐᓂᒃ 
ᐋᓐᓂᐊᕆᔭᐅᓚᐅᖅᑐᓂᒃ 2024−ᒥ.  

ᑎᑎᕋᖅᓯᒪᓂᖓ 1: ᐊᐃᑦᑑᑕᐅᔪᕕᓃᑦ ᓈᓴᖅᑕᐅᓪᓗᑎᒃ 2024−ᒥ 
ᐊᐃᑦᑐᕐᓘᑕᐅᔪᓐᓇᖅᑐᑦ ᖃᓂᒻᒪᓰᑦ  ᖃᔅᓯᐅᓂᖏᑦ* 
ᒃᓕᒥᑎᐊ 1,681 
ᓄᓕᐊᕐᓂᒃᑯᑦ ᖁᐱᕐᕆᓐᓇᖅᑐᑦ 743 
ᓄᑕᕋᓛᓄᑦ ᐳᕝᕕᕿᔾᔪᑕᐅᓲᖅ 500 
ᓄᕙᒡᔪᐊᕐᓇᖅ−19 446 
ᓄᕙᒡᔪᐊᕐᓂᖅ A ᐊᒻᒪ B 405 
ᐋᓐᓂᐊᖅ ᓂᐊᖁᕐᓕᖓᓐᓇᕐᑐᖅ, ᓄᑭᒃᑯᑦ, ᐆᓇᕐᓇᕐᑐᖅ, ᓴᒡᕕᒃᑯᑦ, 
ᐊᓂᖅᑎᕆᑦᑎᐊᕐᓇᙱᑦᑐᖅ ᐊᒻᒪᓗ ᐅᕕᓂᕐᓗᖕᓇᕐᑐᖅ  

175 

ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ 172 
ᐋᓐᓂᐊᖅ ᒥᕆᐅᓂᕐᓇᖅᑐᖅ ᐊᕿᑦᑐᖅᓱᕐᓇᖅᑐᖅ 39 
ᐆᒻᒪᕆᒃᑐᖅ ᐳᕙᒡᓗᖕᓇᖅ 36 
ᖁᐃᖅᓱᑰᔨᓐᓇᖅᑐᖅ 33 
C.ᐊᔾᔨᒌᙱᑦᑐᑦ 23 
ᐃᒪᑦᑎᐊᕙᐅᙱᑦᑐᒥᒃ ᓂᐅᖅᓯᓂᑰᓂᕐᒧᑦ ᐊᕿᑦᑐᖅᓱᑯᑖᖕᓇᖅᑐᖅ 19 
ᑎᒥᒃᑰᕈᓐᓇᖅᑐᑦ ᐳᕙᒃᑯᑦ ᐃᒻᒪᒃᓯᒪᓂᕐᒥ ᐋᓐᓂᐊᑦ 17 
ᐸᒡᕕᓵᕆᔪᑦ ᑲᑎᙵᔪᑦ ᕿᓕᖅᓯᓇᕐᓗᓕᕐᓇᖅᑐᒧᑦ ᐋᓐᓂᐊᑦ 15 
ᐃᒻᒪᒃᓯᒪᔪᓂᒃ ᐊᐅᐸᓪᓛᓂᖅ 9 
ᑎᒥᒃᑰᕈᓐᓇᕐᑐᑦ Haemophilus influenzae ᐊᐃᑦᑑᑎᑦ 9 
ᐊᕿᑦᑐᕐᓱᖅᑐᑦ ᓈᙳᔪᑦ 9 
ᑎᖑᒡᓗᖕᓇᖅ - ᓇᓗᔭᐅᔪᖅ 5 
ᑎᖑᒡᓗᖕᓇᖅ −ᐊᒃᓱᕈᕐᓇᖅᑐᖅ 5 
ᖁᐱᕐᕈᐊᕐᔪᐃᑦ <5 
ᖃᑕᓚᓐᓂᖅ  <5 
ᓯᖁᓪᓗᕐᓗᓐᓂᖅ <5 
ᑎᖑᒡᓗᖕᓇᖅ C − ᖃᐅᔨᒪᔭᐅᙱᑦᑐᖅ <5 
ᓄᑭᒃᖠᓐᓇᕐᑐᖅ <5 
ᖁᒪᒃᓴᖅ/ᓇᒡᒍᐊᕐᓗᖕᓇᖅ <5 
ᕿᓕᖅᓯᓇᕐᓗᓕᕐᓇᖅᑐᖅ <5 
ᑎᖑᒡᓗᖕᓇᖅ -  ᐊᐃᑦᑐᕐᓘᑕᐅᔪᓐᓇᖅᑐᒥᒃ <5 
Yersiniosis <5 
ᐊᓴᐱᖃᕐᓂᖅ <5 
ᑎᖑᒡᓗᖕᓇᖅ -  ᐊᐃᑦᑐᕐᓘᑕᐅᔪᓐᓇᖅᑐᒥᒃ <5 
ᑎᖑᒡᓗᖕᓇᖅ B − ᐱᕕᒡᔪᐊᖅ <5 

ᓄᕙᒡᔪᐊᕐᓇᖅ−19 
ᐅᑭᐅᖅ 2024−ᒥ, ᓄᕙᒡᔪᐊᕐᓇᖅ-19 ᐋᓐᓂᐊᖃᖅᑐᑦ 446−ᖑᓚᐅᖅᓯᒪᔪᑦ ᓄᓇᕗᒻᒥ. ᓄᕙᒡᔪᐊᕐᓇᖅ-19 
ᐃᓚᒋᔭᐅᓯᒪᔪᖅ ᐊᕐᕌᒎᑉ ᐃᓚᐃᓐᓇᖓᓂᑦ ᐊᓂᖅᑎᕆᓂᕐᒧᑦ ᖃᐅᔨᓴᕐᓂᕐᒥᑦ ᐃᓚᒋᔭᐅᑦᓱᓂ ᓄᕙᓐᓇᖅ 
ᐊᓂᖅᑎᕆᑦᓯᐊᕈᓐᓃᕐᓂᕐᓗ ᓄᕙᕐᔪᐊᕐᓇᖅ-19 ᓄᕙᕐᔪᐊᕐᓇᖅ ᐃᓱᓕᓚᐅᖅᑎᓪᓗᒍ. 
 
ᐳᕙᒡᓗᖕᓇᖅ 
ᓇᓗᓇᐃᖅᑕᐅᓚᐅᖅᓯᒪᔪᖅ 36−ᓂᒃ ᐳᕙᒡᓗᒃᑐᖃᕐᓂᖓᓂᒃ ᓄᓇᕗᒻᒥ 2024−ᖑᑎᓪᓗᒍ. ᑕᑯᓗᒍ 
ᓇᓗᓇᐃᔭᐅᑎ 2 ᐊᑖᓂᑦ ᑐᑭᓯᒋᐊᒃᑲᓂᕈᒪᒍᕕᑦ. 
  

ᑎᑎᖅᓯᒪᔪᖅ 2: ᖃᐅᔨᔭᐅᓯᒪᔪᑦ ᐳᕙᒡᓗᖕᓯᒪᔪᑦ ᓄᓇᕗᒻᒥ ᐊᕐᕌᒍᑎᒍᑦ 
ᐅᑭᐅᖅ 2013 2014 2015 2016 2017 2018 2019 2020 2021 2022 2023 2024 

ᖃᔅᓯᐅᓂᖏ
ᑦ ᑲᑎᖦᖢᒋᑦ 
ᑲᒪᒋᔭᐅᔪᑦ 

52 83 44 54 101 57 54 34 77 53 67 36 

*ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᓕᖕᓂ ᐳᕙᒡᓗᒃᑐᓂᒃ ᓴᖅᑭᑦᑎᓲᖑᙱᑦᑐᑦ ᖃᓂᒪᓐᓇᐅᑉ ᓯᓚᑖᓂ, ᓇᓗᓇᐃᖅᓯᙱᖦᖢᑎᒃ 
ᐊᒻᒪ ᑕᓗᕈᒃᑯᑎᔾᔪᑕᐅᔪᓐᓇᕐᒪᑕ ᐃᓄᖕᓄᑦ ᐊᒻᒪ ᑲᑎᙵᔪᓄᑦ.  

 
ᑎᓯᐱᕆ 31, 2024−ᒥ ᐱᒋᐊᖅᖢᓂ, ᒫᓐᓇ ᐱᖓᓱᓂᒃ ᐳᕙᒡᓗᐃᓐᓇᖅᑐᓂᒃ ᐊᐃᑦᑐᕐᓗᐃᔪᖃᑲᑕᐃᓐᓇᖅᐳᖅ: 
 
• ᐳᕙᒡᓗᖕᓇᖅᑐᖅ ᓯᐊᒻᒪᒃᐸᓪᓕᐊᓂᖓᓂᒃ ᓇᓗᓇᐃᖅᑕᐅᓚᐅᖅᐳᖅ ᐸᓐᓂᖅᑑᒥ ᓄᕕᐱᕆ 25, 2021−ᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᒫᓂᒃ ᑐᓴᖅᑎᑦᑎᓕᓚᐅᖅᓯᒪᔪᑦ ᑖᒃᑯᐊ ᐊᐃᑦᑐᖅᑕᐅᓯᒪᔪᑦ ᑭᒃᑯᓐᓂᒃ 
ᖃᓂᒃᓴᓚᐅᕐᒪᖔᑕ ᖃᐅᔨᔾᔪᑕᐅᔭᕆᐊᒃᓴᖅ ᓈᒻᒪᒍᓐᓃᓚᐅᖅᓯᒪᓂᖓᓄᑦ. ᓄᓇᓕᓕᒫᓂᒃ 
ᖃᐅᔨᓴᖅᑕᐅᔪᖃᓚᐅᖅᐳᖅ ᐸᓐᓂᖅᑑᒥ ᓯᑎᐱᕆ ᐊᒻᒪ ᑎᓯᐱᕆ 2023 ᐊᑯᓐᓂᖓᓂ. ᓄᓇᓕᓕᒫᓂᒃ 
ᖃᐅᔨᓴᖅᑎᑦ ᐱᔭᕇᖅᓯᓚᐅᖅᑐᑦ 96%−ᒥᒃ ᑐᕌᕆᔭᒥᓂᒃ ᐱᔭᕇᖅᓯᔪᒪᓪᓗᑎᒃ ᓯᕗᓪᓕᖅᐹᒥᒃ ᖃᐅᔨᓴᖅᓯᓂᕐᒥᒃ 
1,200−ᓄᑦ ᐃᓄᖕᓄᑦ ᓄᓇᓕᖕᓂ; ᑖᓐᓇ 60%−ᓗᐊᒥᒃ ᓄᓇᓕᓕᒫᖃᓚᐅᖅᐳᖅ. 

• ᐳᕙᒡᓗᖕᓇᖅᑐᖅ ᓯᐊᒻᒪᒃᐸᓪᓕᐊᓂᖓᓂᒃ ᓇᓗᓇᐃᖅᑕᐅᓚᐅᖅᐳᖅ ᒥᑦᑎᒪᑕᓕᖕᒥ ᒫᔾᔨ 17, 2023−ᒥ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ ᐱᓕᕆᖕᒪᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐅᔾᔨᕆᔭᐅᓕᖅᑎᑦᑎᓂᕐᒥᒃ ᐊᒻᒪ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐱᓕᕆᐊᓂᒃ. ᐊᖓᔪᒃᖡᑦ ᐃᓕᓐᓂᐊᕐᕕᖕᒥ 
ᐳᕙᒡᓗᖕᒪᖔᑦ ᖃᐅᔨᓴᖅᑕᐅᓚᐅᖅᐳᑦ ᓄᕕᐱᕆ 2024−ᒥ. 

• ᐳᕙᒡᓗᖕᓇᖅᑐᖅ ᓯᐊᒻᒪᒃᐸᓪᓕᐊᓂᖓᓂᒃ ᓇᓗᓇᐃᖅᑕᐅᓚᐅᖅᐳᖅ ᒥᑦᑎᒪᑕᓕᖕᒥ ᒪᐃᔨ 16, 2023−ᒥ. 
ᓇᐅᔮᑦ ᐳᕙᒡᓗᒃᐸᒃᑐᑦ ᐅᓄᙱᓗᐊᖃᑦᑕᖅᓯᒪᕗᑦ, ᓇᓗᓇᐃᖅᑕᐅᔪᖅ ᐊᔾᔨᐅᙱᑦᑐᒥᒃ 
ᐅᓄᖅᓯᒋᐊᖅᓯᒪᓕᕐᓂᖏᓐᓄᑦ ᐳᕙᒡᓗᒃᑐᑦ ᖃᐅᔨᔭᐅᖃᑦᑕᖅᑐᑦ ᓄᓇᓕᖕᓂ. ᐳᕙᒡᓗᖕᓂᕐᒧᑦ 
ᑕᑯᒃᓴᐅᑎᑦᑎᓂᖅ ᐊᑐᖅᑕᐅᓚᐅᖅᐳᖅ ᕕᕗᐊᕆ 8-ᒥᑦ 11-ᒧᑦ, 2024, ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ 
ᐃᓕᓐᓂᐊᕐᓂᕐᒥᒃ, ᖃᐅᔨᓴᖅᓯᓂᕐᒥᒃ ᑲᒪᒋᔭᖃᕐᓂᕐᒥᒡᓗ ᐳᕙᒡᓗᒃᑐᒥᒃ. CWS−ᒧᑦ ᐱᓕᕆᑎᑦᑎᓚᐅᖅᐳᑦ 
ᓇᐅᔮᓂ ᐊᐃᕆᓕᒥ ᐊᒻᒪ ᒪᐃ 2024−ᒥ. 90%−ᑲᓴᑦᑎᐊᑦ ᑐᕌᒐᕆᔭᐅᔪᑦ ᖃᐅᔨᓴᕐᓂᐊᕐᓗᒋᑦ 1,000 
ᐃᓄᐃᑦ ᐊᓂᒍᐃᓚᐅᖅᐳᑦ; ᑕᒪᓐᓇ 65%−ᐸᓗᐃᑦ ᓄᓇᓕᖕᒥᐅᑦ. 

ᑕᐃᒪᙵᑦ 2017−ᖑᓚᐅᖅᑎᓪᓗᒍ, ᐊᕐᕕᐊᑦ ᖃᐅᔨᖃᑦᑕᖅᓯᒪᕗᑦ ᐱᓕᕆᐊᖑᖃᑦᑕᖅᑐᓂᒃ 
ᐅᓄᖅᓯᕚᓪᓕᖅᓯᒪᔪᓂᒃ. ᐊᕐᕕᐊᓂ ᐋᓐᓂᐊᖃᕐᓇᙱᑦᑐᓕᕆᔩᑦ ᖃᐅᔨᓴᖅᓯᒪᕐᔪᐊᖅᐳᑦ ᐊᒻᒪ 
ᐃᓅᓕᓴᐅᑎᖃᖅᑎᑦᑎᕙᒃᖢᑎᒃ ᐃᓄᖕᓂᒃ ᖃᐅᔨᔭᐅᓵᖅᑐᓂᒃ ᐳᕙᒡᓗᒃᑐᓂᒃ ᑕᐃᒃᑯᐊᓗ ᐳᕙᒡᓗᒃᑐᑦ (ᓯᓂᒃᑐᒥ 
ᐳᕙᒡᓗᒃᑐᑦ) ᐊᒻᒪᓗ ᖃᐅᔨᓴᖅᑕᐅᓪᓗᑎᒃ.  ᐱᐅᓯᒋᐊᖅᓯᒪᔪᑦ ᑭᐅᔾᔪᑕᐅᔪᑦ ᐅᓄᖅᓯᕙᓪᓕᐊᔪᓄᑦ 
ᐅᖃᐅᓯᐅᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑕ ᐊᒡᓚᕝᕕᐊᓂ 2024−ᒥ ᐊᐅᔭᒃᑯᑦ. 
ᐱᔾᔪᑕᐅᓪᓗᐊᑕᓚᐅᖅᑐᖅ ᐆᒧᖓ ᑭᐅᔾᔪᑕᐅᔪᒧᑦ ᐱᓕᕆᐊᖑᓪᓗᓂ ᐊᐅᓚᑦᑎᓂᖅ (ᖃᐅᔨᔭᐅᓂᖅ ᐊᒻᒪ 
ᒪᒥᓴᐃᓂᖅ ᐳᕙᒡᓗᖕᓇᖅᑐᒧᑦ ᓱᕈᖅᓯᒪᔪᒧᑦ ᐊᒻᒪ ᐆᒻᒪᕆᒃᑐᒧᑦ ᐳᕙᒡᓗᖕᓂᕐᒧᑦ ᐋᓐᓂᐊᒧᑦ) ᐊᒻᒪ 
ᐊᒃᑐᐊᖃᑦᑕᐅᑎᓂᕐᒧᑦ ᖃᐅᔨᓴᕐᓂᖅ. ᐳᕙᒡᓗᖕᓇᒧᑦ ᑕᑯᒃᓴᐅᑎᑦᑎᓂᖅ ᐱᓕᕆᐊᖑᓚᐅᖅᐳᖅ ᓄᕕᐱᕆ 
2024−ᒥ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ ᐳᕙᒡᓗᖕᓇᒧᑦ ᐊᒻᒪ ᓄᓇᓕᖕᓂ ᐱᑐᐃᓐᓇᕆᐊᖃᓕᖅᑎᓐᓇᓱᒃᖢᒍ.  
 
ᐋᓐᓂᐊᓯᐅᖅᑎᓂᒃ ᐸᓐᓂᖅᑑᒦᑦᑐᖃᖅᑐᖅ ᐃᖢᐊᖅᓴᐃᔭᖅᑐᖅᓯᒪᓪᓗᑎᒃ ᑕᒪᑐᒥᖓ ᐳᕙᒡᓗᖕᓂᕐᒥᒡᓗ 
ᐊᐅᓚᑦᑎᓇᓱᐊᖅᑐᑦ, ᖃᐅᔨᓴᖃᑦᑕᖅᖢᑎᒃ ᐋᓐᓂᐊᖃᕐᓂᕐᒧᑦ ᖃᓄᐃᔾᔪᑎᖃᖅᑐᓂᒃ, ᐃᓅᓕᓴᐅᑎᖏᓐᓂᒃ 
ᐄᓯᑎᑦᑎᖃᑦᑕᖅᖢᑎᒃ ᐊᒻᒪᓗ ᐳᕙᒡᓗᖕᒪᖔᑕ ᖃᐅᔨᓴᖃᑦᑕᖅᖢᑎᒃ ᐃᓄᖕᓂᒃ ᖃᒡᓕᔪᕕᓂᕐᓂᒃ ᐳᕙᒡᓗᒃᑐᓂ. 
ᐋᓐᓂᐊᓯᐅᖅᑏᑦ ᑕᐃᑲᓃᖃᑕᐅᔪᑦ ᐱᓕᕆᔪᐃᑦ ᒪᒥᓴᐃᔨᐅᔪᑦ, ᐋᓐᓂᐊᓯᐅᖅᑏᑦ, ᐊᒻᒪ ᑐᐊᕕᕐᓇᖅᑐᓕᕆᔩᑦ. 
 
ᑕᒪᕐᒥᑲᓴᑦᑎᐊᖅ ᐳᕙᒡᓗᒍᑎᖃᖅᑐᑦ ᓄᓇᕗᒻᒥ ᐳᕙᖕᒥᒎᖅᑐᐃᓐᓇᐅᔪᑦ (ᑕᖃᕕᒃ ᐳᕙᖕᒨᖓᔪᖅ). ᐳᕙᒡᓗᒃᑐᑦ 
ᐅᓄᕐᓂᖏᑦ ᓄᓇᕘᒥ ᐊᒃᑐᖅᑕᐅᓲᖑᕗᑦ ᐊᔾᔨᒌᙱᑦᑐᓄᑦ ᐃᓄᖕᓄᑦ ᐱᔾᔪᑕᐅᓲᓄᑦ ᖃᓄᐃᙱᑦᑎᐊᕈᓯᕐᒧᑦ 
ᐊᒻᒪ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᐱᔾᔪᑕᐅᓲᓄᑦ ᓲᕐᓗ: 

• ᐃᒡᓗᒥᐅᖃᑎᒌᑦ ᐃᓄᒋᐊᓗᐊᖅᑐᑦ  
• ᐃᓄᒋᐊᖕᓂᖏᑦᑕ ᖃᓄᐃᓕᕙᓪᓕᐊᓂᖏᑦ (ᒪᒃᑯᒃᑐᑦ ᐃᓄᒋᐊᖕᓂᖏᑦ), ᓂᕆᑦᑎᐊᖃᑦᑕᙱᑦᑐᑦ, ᐊᒻᒪ 

ᓱᐴᖅᑐᖃᑦᑕᖅᑐᑦ ᐅᓄᓗᐊᖅᑐᑦ; 
• ᐅᑭᐅᖅᑕᕐᓂᖓᓄᑦ ᓂᒡᓚᓱᒃᐸᒃᑎᓪᓗᒍ ᐃᓄᐃᑦ ᐃᓯᖅᓯᒪᖃᑦᑕᕐᓂᖅᓴᐅᖕᒪᑕ, ᑕᐃᒫᒡᓗ ᐃᒻᒪᖄ 

ᐊᐃᑦᑐᕐᓘᑎᓂᖅᓴᐅᔾᔪᑎᒋᕙᒃᐸᐅᒃ. 
 

ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ  
ᖁᐱᕐᕆᓯᒪᓂᖅ ᑯᔭᖕᓂᒃᑯᑦ ᐱᕙᓪᓕᐊᓂᖓ ᓄᓇᕗᒻᒥ ᑲᔪᓯᔪᖅ. 2024−ᒧᑦ, ᓄᑖᑦ ᐊᐃᑦᑐᕐᓘᓯᐊᖅᑐᑦ 
ᑯᔭᒃᑕᐅᓂᒃᑯᑦ 172−ᖑᓚᐅᖅᑐᑦ ᓇᓗᓇᐃᖅᑕᐅᒐᒥᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᔾᔨᖅᓱᐃᓐᓇᖃᑦᑕᖅᑐᑦ 
ᖁᕝᕙᖅᐸᓪᓕᐊᙱᒃᑲᓗᐊᕐᒪᖔᑕ ᖁᐱᕐᕆᑕᐅᓯᒪᔪᑦ ᐊᒻᒪᓗ ᐃᓄᓕᒫᓂᒃ ᖃᐅᔨᒪᑎᑦᑎᓇᓱᐊᖅᐸᒃᖢᑎᒃ 
ᐊᐃᑦᑐᕐᓗᐃᑦᑕᐃᓕᒪᓂᕐᒥᒃ ᖁᐱᕐᕆᑐᐃᓐᓇᕆᐊᓖᑦ ᐊᑦᑎᒃᑑᑎᓐᓇᓱᐊᖅᖢᒋᑦ.   
 
ᓄᑖᑦ ᐋᓐᓂᐊᓕᕈᑕᐅᓲᑦ ᖁᐱᕐᕆᓯᒪᓂᖅ ᓴᙱᒃᑎᑉᐸᓪᓕᐊᓲᒥᒃ ᐅᓄᕈᓐᓃᖅᐹᓪᓕᖅᓯᒪᖅᑰᔨᑎᓪᓗᒋᑦ 2020-
2022−ᒥ, ᑕᒪᓐᓇ ᐃᓱᒪᒋᔭᐅᔭᕆᐊᖃᖅᐳᖅ ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ 
ᐱᔾᔪᑎᒋᓪᓗᒍ, ᐃᓚᓕᐅᔾᔭᐅᓪᓗᑎᒃ ᐊᐅᓪᓚᖅᐸᒃᑐᑦ ᐊᒻᒪ ᑲᑎᖅᓱᐃᔪᑦ ᑭᒡᓕᖃᖅᑎᑕᐅᔪᑦ, 
ᐊᓯᔾᔨᑐᐃᓐᓇᕆᐊᖃᖅᑐᓪᓗ ᐋᓐᓂᐊᕕᖕᒥ ᑲᒪᒋᔭᐅᕙᒃᑐᑦ ᓄᕙᒡᔪᐊᕐᓇᖅ-19−ᑕᖃᖅᑎᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒪᙵᓂᑦ, ᖁᐱᕐᕆᓯᒪᓂᖅ ᐊᒥᓱᕈᖅᓯᒪᕗᑦ 2024−ᒥ. 

ᑕᑯᓗᒍ ᓇᓗᓇᐃᔭᐅᑎ 3 ᐊᑖᓂᑦ ᑐᑭᓯᒋᐊᒃᑲᓂᕈᒪᒍᕕᑦ.  
 

ᑎᑎᖅᓯᒪᔪᖅ 3: ᖁᐱᕐᕆᑦᑐᕕᓃᑦ ᑯᔭᒃᑕᐅᓂᒃᑯᑦ ᐊᕕᒃᑐᖅᓯᒪᔪᓂ ᓇᐃᓴᖅᑕᐅᓯᒪᔪᑦ 2012−ᒥ 2024−ᒧᑦ 
ᐊᕐᕌᒍᖓ ᕿᑭᖅᑕᓂ ᕿᑎᕐᒥᐅᑦ ᑭᕙᓪᓕᖅ ᑲᑎᓪᓗᒋᑦ 

2012 30 <5* <5* <40 
2013 59 <5* <5* <69 
2014 93 0 <5* <98 
2015 37 8 23 68 
2016 23 10 88 121 
2017 16 6 87 109 
2018 34 0 76 110 
2019 63 0 45 108 
2020 26 <5* 27 <58 
2021 41 <5* 10 <56 
2022 48 <5* 11 <64 
2023 91 13 14 118 
2024 123 13 36 172 

*ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᒃᑯᑦᑎᕙᙱᑦᑐᑦ ᐱᓕᕆᐊᓄᑦ ᓇᐃᓴᐃᔾᔪᑎᓂᒃ ᑐᖔᓂ 5 ᐱᓪᓗᒍ 
ᑐᓴᖅᑕᐅᔭᕆᐊᖃᙱᑦᑐᓄᑦ ᐱᔾᔪᑎᓄᑦ a < ᐃᓚᐅᑎᑕᐅᔪᖅ ᑖᒃᑯᐊ ᑲᑎᖦᖢᒋᑦ. ᓈᓴᖅᑕᐅᓯᒪᔪᑦ 
ᖃᑦᓰᓐᓇᐅᓂᖅᓴᐅᑐᐃᓐᓇᕆᐊᓖᑦ ᖃᐅᔨᓴᖅᑕᐅᕙᓪᓕᐊᖏᓐᓇᕐᒪᑕ ᐃᓚᖏᓐᓄᑦ ᐋᓐᓂᐊᓕᖅᓯᒪᔪᓄᑦ 
ᐅᓂᒃᑳᓕᐊᓅᖅᑕᐅᖃᑦᑕᖏᑦᑐᑦ.  

 
ᐊᕙᑎᒥᒡᓗ ᖃᓄᐃᙱᑦᑎᐊᖅᑎᑦᑎᔪᓐᓇᕐᓂᕐᒧᑦ ᐱᓕᕆᐊᒃᓴᑦ. 
 
ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᕙᒃᑐᖅ ᐋᖅᑭᒃᓱᖅᑕᐅᓯᒪᕗᖅ 
ᓴᐳᔾᔨᓯᒪᔾᔪᑕᐅᔪᒪᓪᓗᓂ ᑭᒃᑯᑐᐃᓐᓇᓂᒃ ᑭᐅᓯᔪᒪᓪᓗᑎᒃ ᐃᓱᒪᒋᔭᒃᓴᓂᒃ ᓲᕐᓗ ᓂᕿᓂᒃ 
ᖁᐊᖅᓵᕐᓇᖅᑕᐃᓕᒪᓂᕐᒥᒃ, ᐃᒪᕐᒥᒃ ᐃᒥᐅᑉ ᐱᐅᓂᖓᓂᒃ, ᖁᐱᕐᕈᓂᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ, 
ᓱᕈᖅᑎᕆᕙᒃᑐᓂᒃ ᐋᓐᓂᐊᕆᔭᐅᓕᖅᐸᒃᑐᓂᒡᓗ ᓂᕐᔪᑎᓂ ᐊᒃᑐᖅᓯᔪᓐᓇᖅᑐᓂᒃ ᐃᓄᖕᓂᒃ ᓲᕐᓗ 
ᐱᖦᖤᙱᓴᕐᓂᕐᒥᒃ. ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᐊᖑᕙᒃᑐᑦ ᑲᔪᓯᑎᑕᐅᕙᒃᐳᑦ 
ᓇᓗᓇᐃᒃᑯᑕᖃᖅᑐᓄᑦ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᓂᑦ ᑕᒪᐃᓐᓂ ᐊᑐᓂ 
ᐊᕕᒃᓯᒪᓂᕆᔭᐅᔪᓂ. ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᑦ ᐱᔪᓐᓇᕐᓂᖃᖅᐳᑦ 
ᐊᑐᓕᖅᑎᑦᑎᔪᓐᓇᖅᖢᑎᒃ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ ᐊᒻᒪᓗ ᒪᓕᒐᕋᓛᑦ, 
ᐃᓚᖃᕐᓗᓂ ᑎᐹᖕᒧᑦ ᓯᒡᒐᓕᐊᕐᑐᕐᓂᖕᒧᓪᓗ ᐱᖁᔭᖅ. ᖃᐅᔨᓴᖃᑦᑕᖅᑐᑦ ᒪᓕᑦᑎᐊᕋᓗᐊᕐᒪᖔᑕ.  
 
ᐊᒥᓲᓂᖅᓴᑦ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᑦ ᐱᓕᕆᐊᕆᔭᖏᑦ 
ᑕᐅᑐᒐᖃᓪᓗᐊᑕᖅᐳᑦ:  

• ᓂᕿᓄᑦ ᐊᑦᑕᕐᓇᖅᑕᐃᓕᒪᓂᖅ 
• ᐃᒥᑐᐃᓐᓇᐅᑉ ᐱᐅᓂᖓ ᐊᒻᒪ ᐃᒪᐅᑉ ᖃᓄᐃᑦᑑᓂᖓ. 

• ᖃᐅᔨᓴᖅᑕᐅᓂᖏᑦ ᐅᐸᒐᐃᑦ ᓲᕐᓗ ᐃᓕᓐᓂᐊᕐᕖᑦ, ᐸᐃᕆᕖᑦ, ᐱᙳᐊᕐᕖᑦ ᐊᒻᒪ ᐳᐃᔾᔪᕌᕐᕖᑦ 
• ᐱᖦᖤᙱᓴᖅᑕᐃᓕᒪᓂᖅ 
• ᓂᖀᑦ ᐃᒪᒃᑯᓪᓗ ᐊᐃᑦᑐᕐᓘᑕᐅᔪᓐᓇᖅᑐᑦ ᐋᓐᓂᐊᑦ ᖃᐅᔨᓴᖅᑕᐅᓂᖏᑦ 
• ᑕᕝᕚᑭᓂᒃ ᓂᐅᕐᕈᑎᖃᖅᐸᒃᑐᓄᑦ ᖃᐅᔨᓴᕐᓂᕆᔭᐅᔪᑦ 

 
ᐅᖃᐅᓯᐅᔪᓐᓇᖅᑐᑦ ᓂᕐᔪᑎᓂᙶᖅᑐᓂᒃ ᐋᓐᓂᐊᑦ ᓂᕐᔪᑎᓂ 
ᓂᕐᔪᑎᓂᙶᖅᑐᑦ ᐋᓐᓂᐊᑦ ᐊᐃᑦᑐᕐᓘᑕᐅᔪᓐᓇᕐᒪᑕ ᓂᕐᔪᑎᓂ ᐃᓄᖕᓄᑦ. ᑖᒃᑯᐊ ᐃᓚᖃᖅᐳᑦ 
ᓂᕿᓂᙶᖅᑐᓂᒃ ᐋᓐᓂᐊᕆᔭᐅᓕᓲᓂᒃ ᐊᐃᑦᑐᕐᓗᒍᑕᐅᕙᒃᖢᑎᒃ ᓂᕿᓕᕆᓪᓗᑎᒃ ᐅᕝᕙᓘᓐᓃᑦ ᓂᕆᓪᓗᑎᒃ 
ᓂᕿᒥᒃ ᐊᐃᑦᑐᕐᓗᒃᑕᐅᓯᒪᔪᒥᒃ ᓂᕐᔪᑎᒥᒃ, ᐊᓯᖏᓐᓂᒡᓗ ᐋᓐᓂᐊᓂᒃ ᓲᕐᓗ ᓄᕙᒡᔪᐊᕐᓇᒧᑦ ᐊᒻᒪ 
ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒍᑕᐅᔪᓐᓇᖅᑐᑦ ᐊᒃᑐᖅᓯᓂᒃᑯᑦ.  
 
ᐱᖦᖤᙱᓴᖅᑐᖅ 
ᒪᕐᕉᖕᓂᒃ ᓇᓗᓇᐃᖅᑕᐅᔪᖃᓚᐅᖅᐳᖅ ᐱᖦᖤᙱᓴᖅᑐᓂᒃ ᓂᕐᔪᑎᓂᒃ 2024−ᒥ. ᑎᕆᒐᓂᐊᑦ 
ᓇᓗᓇᐃᖅᑕᐅᓚᐅᖅᐳᑦ ᒪᕐᕉᖕᓂ ᓄᓇᓕᖕᓂ ᓄᓇᕘᓕᒫᒥ.  
 
ᖁᐱᕐᕉᑉ ᖁᐱᕐᕆᓂᖓ 
ᖁᐱᕐᕈᐃᑦ ᐆᒪᔫᖃᑎᒥᓂᒃ ᓇᓂᔭᐅᔪᓐᓇᖅᐳᑦ, ᐋᓐᓂᐊᖅ ᐊᐃᑦᑐᕐᓗᒍᑕᐅᔪᓐᓇᖅᖢᓂᓗ ᐃᓄᖕᓄᑦ ᓂᕆᔪᓄᑦ 
ᑖᔅᓱᒥᖓ ᒥᑭᒐᕐᒥᒃ ᓂᕿᒥᒃ. ᖃᐅᔨᓴᖅᑕᐅᖃᑦᑕᖅᑐᑦ ᓂᖀᑦ ᖃᐅᔨᓴᒐᒃᓴᑦ (ᐊᐃᕖᑦ, ᓇᓄᐃᑦ, ᕿᓚᓗᒐᐃᑦ) 
ᐃᖃᓗᖕᓂ ᐱᓕᕆᐊᖑᓲᖑᕗᑦ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂ ᑲᑐᔾᔨᖃᑎᒌᒍᑕᐅᓪᓗᓂ ᓄᓇᕗᒻᒥ 
ᖃᐅᔨᓴᖅᑐᓕᕆᔨᒃᑯᓐᓂ, ᓄᓇᕗᑦ ᑐᙵᕕᒃᑯᓐᓂ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. 
 
2024−ᒥ, 23−ᓂᒃ ᐊᐃᕖᑦ ᖃᐅᔨᓴᒐᒃᓴᓂᒃ ᖃᐅᔨᓴᓚᐅᕐᐳᑦ ᐊᑕᐅᓯᕐᒥᒃ ᖃᐅᔨᓴᒐᒃᓴᑦᑎᐊᕙᖕᒥᒃ 18−ᓂᒡᓗ 
ᓇᓄᕐᓂᒃ ᖃᐅᔨᓴᒐᒃᓴᓂᒃ ᖃᐅᔨᓴᖅᑕᐅᔪᖃᓚᐅᖅᖢᓂ 7−ᓂᒃ ᖃᐅᔨᓴᒐᒃᓴᓂᒃ ᖁᐱᕐᕈᖃᖅᑐᒥᒃ.  
 
ᑎᖕᒥᐊᓄ ᖃᓂᒪᒋᔭᐅᔪᑦ 
ᑲᓇᑕᐅᑉ ᒐᕙᒪᒃᑯᖏᑦ ᑎᑎᕋᖃᑦᑕᖅᐳᑦ ᐋᓐᓂᐊᕐᔪᐊᖅᑐᖃᕐᔪᐊᖅᑎᓪᓗᒍ ᓂᕐᔪᑎᓂ, ᓂᕐᔪᑎᓂᙶᖅᑐᓂ 
ᓇᑭᙶᕈᓘᔭᖅᑐᓂ ᑲᓇᑕᒥᑦ, ᐱᖃᑕᐅᕗᑦ ᓄᓇᕗᑦ. ᐊᑕᐅᓯᖅ ᓇᓗᓇᐃᖅᑕᐅᓚᐅᖅᑐᖅ ᑎᖕᒥᐊᒥᑦ 
ᓄᕙᒡᔪᐊᖅᑐᖃᕐᓂᖓᓂᒃ, ᐊᒻᒪᓗ ᐊᑕᐅᓯᕐᒥᑦ ᓇᑦᑎᕐᒥ ᓇᓗᓇᐃᖅᑕᐅᓪᓯᒪᓪᓗᓂ  ᓄᓇᕗᒻᒥ 2024−ᖑᑎᓪᓗᒍ. 
 
ᐃᒡᓗᕐᔪᐊᒥᑦ ᖃᐅᔨᓴᖕᓃᑦ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓇᓱᐊᒻᒪᕆᒻᒪᑕ ᓴᐳᒻᒥᓂᕐᒥᑦ ᐊᒻᒪᓗ ᐅᔾᔨᕆᔭᐅᒋᐊᖅᑎᑦᑎᓂᕐᒥᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᒃᑯᑦ, ᖃᐅᔨᓴᖅᐸᓪᓕᐊᖏᓐᓇᓂᒃᑯᑦ ᐃᓪᓗᓂᑦ, 
ᐊᕙᑎᒥ ᐅᓗᕆᐊᓇᖅᑐᓂᑦ ᓱᕈᕐᓇᖅᑐᓂᓪᓗ ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ. ᓄᓇᓕᒻᒧ ᐳᓚᕋᓐᓂᖃᖅᑎᓪᓗᒋᑦ 
ᐊᕙᑎᑦᑎᓐᓂᒃ ᖃᓄᐃᖏᑦᑎᐊᕋᓱᐊᖅᑐᓕᕆᔨᒃᑯᑦ (EHO), ᑕᒪᕐᒥᒃ ᐃᓪᓗᕐᔪᐊᑦ ᖃᐅᔨᓴᖅᑕᐅᓚᐅᖅᑐᑦ, 

ᓈᒻᒪᖏᑦᑐᒥᒃ ᑐᓴᖅᑎᑦᑎᔾᔪᑕᐅᓯᒪᔪᑦ ᖃᐅᔨᓴᖅᑕᐅᓚᐅᖅᑐᑦ, ᐃᓕᓐᓂᐊᖅᑎᑦᑎᓂᖃᖅᑐᑎᓪᓗᒍ 
ᐱᔭᕆᐊᖃᖅᑐᓂᑦ.  

ᓄᓇᓕᓐᓄ ᐳᓛᕆᐊᕐᓂᖅ 
2024−ᒥ, ᐊᕙᑎᒥ ᖃᓄᐃᙱᑦᑎᐊᕋᓱᓐᓂᕐᒧᑦ ᖃᐅᔨᓴᓚᐅᕐᐳᑦ 38-ᓄᑦ ᓄᓇᓕᓐᓄᑦ ᑲᑎᓪᓗᒋᑦ 1,026−ᓂᒃ 
ᐃᒡᓗᕐᔪᐊᓂ ᖃᐅᔨᓴᐃᓪᓗᑎᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᑐᐃᑦ ᖃᐅᔨᓴᖃᑦᑕᕐᓂᐊᖅᖢᑎᒃ 
ᐃᒡᓗᖅᔪᐊᖁᑎᖏᑕ ᐊᕙᑎᖏᓐᓂᒃ ᐅᑭᐅᖅ ᐃᓗᐊᓂ ᒪᕐᕈᐃᕐᓗᑎᒃ. ᐃᓛᓐᓂᒃᑯᑦ ᐊᔪᕐᓇᖃᑦᑕᖅᑐᖅ 
ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑭᖑᕙᕆᐊᖃᑦᑕᕐᓂᖏᓐᓄᑦ ᓯᓚ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ 
ᐃᓂᖃᑦᑎᐊᙱᓐᓂᖓᓄᑦ ᓄᓇᓕᖕᒥᑦ.  
 
ᑕᑯᓗᒍ ᑭᑉᐹᕆᒃᓯᓕᖅᓯᒪᔪᖅ 4 ᐳᓛᕆᐊᖅᑕᐅᓚᐅᖅᓯᒪᔪᓄᑦ 2024−ᖑᑎᓪᓗᒍ. 
 

ᑎᑎᖅᓯᒪᔪᖅ 4: ᑕᑯᔭᖅᑐᖅᑕᐅᓚᐅᖅᑐᑦ ᓄᓇᓕᖕᓂᑦ 2024−ᒥᑦ 
ᓄᓇᓕᖓ  ᐳᓛᖅᑕᐅᔪᑦ  
ᕿᑭᖅᑕᓂ 
ᐃᒃᐱᐊᕐᔪᒃ ᒫᑦᓯ, ᓄᕕᐱᕆ 
ᑲᖏᖅᑐᒑᐱᒃ ᕕᕗᐊᕆ, ᔫᓂ 
ᐊᐅᓱᐃᑦᑐᖅ ᒫᑦᓯ 
ᐃᒡᓗᓕᒃ ᔭᓄᐊᕆ, ᐋᒡᒌᓯ 
ᐃᖃᓗᐃᑦ ᐃᖅᑲᓇᐃᔮᑦ ᐃᖃᓗᓐᓃᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ ᓈᒻᒪᑦᑎᓪᓗᒋᑦ  
ᑭᒻᒥᕈᑦ ᔮᓐᓄᐊᕆ, ᑎᓯᐱᕆ 
ᑭᙵᐃᑦ ᒫᑦᓯ, ᔪᓚᐃ 
ᐸᓐᓂᑦᑑᖅ ᐃᖅᑲᓇᐃᔮᑦ ᐸᓐᓂᖅᑑᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ ᓈᒻᒪᑦᑎᓪᓗᒋᑦ 
ᒥᑦᑎᒪᑕᓕᒃ ᔪᓚᐃ 
ᕿᑭᖅᑕᕐᔪᐊᖅ ᕕᕗᐊᕆ, ᓯᑎᐱᕆ 
ᖃᐅᓱᐃᑦᑐᖅ ᒫᑦᓯ, ᓯᑎᐱᕆ 
ᓴᓂᕋᔭᒃ ᔪᓚᐃ 
ᑭᕙᓪᓕᖅ  
ᐊᕐᕕᐊᑦ ᕕᕗᐊᕆ, ᐋᒡᒌᓯ, ᓄᕕᐱᕆ  
ᖃᒪᓂ’ᑐᐊᖅ ᔭᓄᐊᕆ, ᐋᒡᒌᓯ, ᓄᕕᐱᕆ 
ᐃᒡᓗᓕᒑᕐᔪᒃ ᒫᑦᓯ 
ᓴᓪᓕᖅ ᒪᐃ, ᐅᑐᐱᕆ 
ᓇᐅᔮᑦ ᔭᓄᐊᕆ, ᔪᓚᐃ 
ᑲᖏᖅᖠᓂᖅ ᐃᖅᑲᓇᐃᔮᑦ ᑲᖏᖅᖠᓂᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ ᓈᒻᒪᑦᑎᓪᓗᒋᑦ 
ᓴᓂᑭᓗᐊᖅ ᒫᑦᓯ, ᔫᓂ 
ᑎᑭᕋᕐᔪᐊᖅ ᐅᑐᐱᕆ 



 

ᒪᒃᐱᖅᑐᒐᖅ 10 ᐅᑯᓇᙵᑦ 10 

ᕿᑎᕐᒥᐅᑦ  
ᐃᖃᓗᒃᑑᑦᑎᐊᖅ ᐃᖅᑲᓇᐃᔮᑦ ᐃᖃᓗᒃᑑᑦᑎᐊᕐᒦᑦᑐᑦ, ᖃᐅᔨᓴᖅᑕᐅᖏᓐᓇᖅᑐᑦ ᐅᓪᓗᖏᑦ ᓈᒻᒪᑦᑎᓪᓗᒋᑦ 
ᐅᖅᓱᖅᑑᖅ ᒫᑦᓯ 
ᑰᒑᕐᔪᒃ ᒫᑦᓯ 
ᖁᕐᓗᖅᑐᖅ ᐊᐃᕐᕆᓕ 
ᑕᓗᕐᔪᐊᖅ ᐊᐃᕐᕆᓕ 
 

ᓂᖀᑦ ᐃᓂᖏᓐᓂᒃ ᖃᐅᔨᓴᕐᓂᖅ 
ᐊᒥᓱᑦ ᖃᐅᔨᓴᖅᑕᐅᒐᔪᓲᑦ ᓂᕿᒃᑯᕕᖕᓂᑦ. ᑐᐊᕕᕐᓇᖅᑐᓕᕆᔨᒃᑯᑦ ᓇᓗᓇᐃᖅᓯᒃᐸᑕ ᓱᕋᐃᔪᓂᒃ ᓂᕿᒋᔭᐅᓲᓂᒃ, 
ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᔪᓂᒃ ᐅᓂᒃᑳᒥᒃ ᑐᓂᓯᔪᖃᓲᖑᕗᖅ ᓇᖕᒥᓂᖃᖅᑎᒧᑦ/ᐊᐅᓚᑦᑎᔨᒧᑦ 
ᓇᓗᓇᐃᖅᓯᔪᒥᒃ ᒪᓕᒋᐊᓕᖕᓂᒃ ᓱᕋᐃᔪᓂᒃ ᐊᒻᒪ ᒪᓕᙱᑦᑐᓂᒃ ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᓄᐃᓕᖓᓂᕆᔭᐅᔪᓂᒃ ᖃᐅᔨᓴᖅᑕᐅᑎᓪᓗᒍ, ᐊᒻᒪᓗ ᐱᓕᕆᐊᖑᔭᕆᐊᓕᖕᓂᒃ ᐋᖅᑭᖕᓂᐊᕐᓗᒋᑦ 
ᓱᕋᐃᓂᕆᔭᐅᔪᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ.   
 
ᑕᒪᕐᒥᑲᓴᒃ ᓯᖁᒥᑦᑎᓂᐅᔪᑦ ᐋᖅᑭᒃᑕᐅᕙᒃᐳᑦ ᖃᐅᔨᓴᖅᑐᖃᕐᓂᖓᓂ, ᑭᓯᐊᓂ ᐊᕙᑎᓕᕆᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᑦ ᐅᑯᓂᖓ ᐱᓕᕆᐊᖃᕈᓐᓇᖅᐳᑦ ᑕᐃᒪᐃᑦᑕᕆᐊᖃᖅᑎᑕᐅᒍᑎᒃ: 

• ᐅᖃᐅᓯᒃᑯᑦ ᑎᓕᓯᔾᔪᑎᒥᒃ ᑐᓂᓯᓗᑎᑦ, ᑭᖑᓂᐊᒍᑦ ᑎᑎᕋᖅᓯᒪᔪᒥᒃ ᑐᓂᓯᓗᑎᑦ, ᐱᔾᔪᑎᖃᕐᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᐊᖅᓵᕐᓇᖅᑐᒥᒃ. 

• ᓂᖀᑦ ᓱᕈᖅᑎᕐᓗᒋᑦ ᐊᒻᒪ ᓱᕈᖅᑎᕐᓗᒋᑦ ᐃᓄᐃᑦ ᖃᓄᐃᙱᑦᑎᐊᕈᓯᖏᑦ ᐊᒻᒪ 
ᐊᑦᑕᕐᓇᖅᑐᒦᑎᑦᑕᐃᓕᓗᒋᑦ. 

• ᓂᕆᔭᖅᑐᕐᕕᖕᒥ ᒪᑐᓗᒍ ᑎᒥᒧᑦ ᐊᑦᑕᕐᓇᖅᐸᑦ ᐊᒃᑐᐃᔾᔪᑕᐅᔪᓐᓇᕐᓗᓂ ᐃᓄᖕᓄᑦ. 
 
ᑕᑯᓗᒍ ᑎᑎᕋᖅᓯᒪᔪᖅ 5 ᐊᑖᓂ ᓂᕿᓄᑦ ᐃᓂᖏᓐᓂ ᖃᐅᔨᓴᕐᓂᖅ, ᐃᓚᐅᓪᓗᓂ ᖃᔅᓯᐅᓂᖏᑦ 
ᐊᑐᕐᓂᕐᓗᖕᓂᐅᔪᑦ. 
 

ᓇᓗᓇᐃᒃᑯᑕᖅ 5: ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓂᕿᓂᒃ ᐃᓂᒋᔭᐅᕙᒃᑐᓂᒃ ᖃᐅᔨᓴᖅᓯᓃᑦ 
ᐱᓕᕆᐊᖑᓚᐅᖅᐳᑦ 2024−ᒥ 

ᑲᑎᖦᖢᒋᑦ ᖃᔅᓯᐅᓂᖏᑦ ᓂᖀᑦ ᐃᓂᖏᓐᓂᒃ ᖃᐅᔨᓴᕐᓂᖅ 428  
ᖃᔅᓯᐅᓂᖏᑦ ᖃᐅᔨᓴᖅᑕᐅᔪᑦ ᓱᕋᐃᔪᖃᙱᖦᖢᓂ 145 
ᑲᑎᖦᖢᒋᑦ ᓂᖀᑦ ᐅᓄᕐᓂᖏᑦ ᐃᒻᒪᖄ ᐊᑕᐅᓯᖅ ᖃᐅᔨᓴᖅᑕᐅᔪᖅ 301 
ᐊᒥᓲᓂᖏᑦ ᖃᐅᔨᓴᖅᑕᐅᔪᑦ ᐊᒃᓱᓪᓘᓐᓃᑦ ᐊᑕᐅᓯᖅ ᓯᖁᒥᑦᑎᔪᑦ  283 
ᐊᒥᓲᓂᖏᑦ ᖃᐅᔨᓴᖅᑕᐅᔪᑦ ᐊᒃᓱᓪᓘᓐᓃᑦ ᐊᑕᐅᓯᕐᒥᒃ ᓱᕋᐃᓗᑎᒃ  168 
ᑲᑎᖦᖢᒋᑦ ᖃᔅᓯᐅᓂᖏᑦ ᐱᕐᔪᐊᖑᓪᓗᑎᒃ ᓯᖁᒥᑦᑎᔪᑦ* 259 
*ᑖᓐᓇᑦᑕᐃᓐᓇᖅ ᓂᕆᕝᕕᐅᑉ ᖃᐅᔨᓴᖅᑕᐅᓂᖓ ᐊᑕᐅᓯᐊᖅᑕᐅᙱᑐᐃᓐᓇᕆᐊᓕᒃ. ᐆᒃᑑᑎᒋᓗᒍ, ᐊᑕᐅᓯᖅ 
ᖃᐅᔨᓴᖅᑕᐅᔪᖅ ᓴᖅᑭᑎᑦᑎᑐᐃᓐᓇᕆᐊᓕᒃ ᐊᑕᐅᓯᕐᒥᒃ ᓱᕋᐃᓂᕐᒥᒃ ᐊᒻᒪ 2 ᐱᕐᔪᐊᕌᓗᖕᓂᒃ ᓱᕋᐃᔪᓂᒃ.   

